
بەپێی ئامارەكان نزیكەی 104 هەزار كەس واتە 
2%ی هەموو دانیشتووانی هەرێمی كوردستان خاوەن 

پێداویستیی تایبەتن

كەسانی خاوەن پێداویستیی تايبەت 
پێویستیان بە ئاوڕدانەوەی

زیاتر هەیە

گۆڤاری گوڵان رەنگە ئەگەر سەدان 
جار كاری لەسەر دەستەبەركردنی 

مافەكانی كەسانی خاوەن پێداویستیی 
تايبەت نەكردبێت، ئەوا دەیان جار 

باسی كێشە و ئاریشەكانی ئەو 
توێژە ئازیزەی كۆمەڵگەی كردووە 
و لایەنی پەیوەندیداری لێ ئاگادار 
كردووەتەوە، بەڵام نەك هەر ئەو 
گرفتە كۆمەڵایەتییە، بگرە هەموو 

زانستی كۆمەڵایەتی نیازی بە 
دووپاتكردنەوەی هۆكار و ڕێكارەكانی 

چارەسەری گرفتەكان هەیە، هەتا 
بكارین، كۆمەڵگەیەكی پێشكەوتوو 

بونیاد بنێین، بۆیە جارێكی دی 
لەم راپۆرتەدا هاووڵاتیانی خاوەن 

پێداویستیی تايبەتمان بەسەر كردەوە، 
هەتا ببینەوە بە پردی گەیاندنی 

خواست و داواكارییەكانیان بە لایەنی 
پەیوەندیدار و تاكی كۆمەڵگەی 

خۆشمان پتر هان بدەین كە زیاتر 
گرنگییان پێ بدەن.  

گوڵان: كۆمەڵایەتی

بەپێـــی دواییـــن ئامـــارەكان، ژمـــارەی كەســـانی 
خـــاوەن پێداویســـتیی تایبـــەت لـــە هەرێمـــی كوردســـتان 
ئەمـــەش  كـــەس،  هـــەزار  نزیكـــەی 104  دەگاتـــە 
دەكاتـــە 2%ی هەمـــوو دانیشـــتووان. ئەگەرچـــی لـــە 
ـــە یاســـا مافـــی كەمئەندامـــان  هەرێمـــی كوردســـتان ب
و خـــاوەن پێداویســـتیی تایبـــەت پارێـــزراوە، بـــەڵام 
ــەلاوە  ــی لابـ ــان گرفتـ ــت دەیـ ــەوان بەدەسـ ــەر كام لـ هـ
ـــوور  ـــەوە دەكـــەن كـــە هێشـــتا كەلت دەناڵێنـــن و باســـی ئ
و نەبوونـــی هوشـــیاریی تـــاك، گـــورزی گورچكبـــڕ 
دەســـرەوێنێتە رۆحـــی كەمئەندامـــان، بۆیـــە داوای 
لـــە  زیاتـــر  هاریـــكاری  و  جـــددی  ئاوڕدانـــەوەی 

حكومـــەت و هاووڵاتیـــان دەكـــەن. 
هێـــور عەلـــی گەنجێكـــی خـــاوەن پێداویســـتیی 
ـــرد، بەهـــۆی دەرزی  ـــە و وەك خـــۆی باســـی ك تایبەت
لێدانـــەوە لـــە كاتـــی منداڵـــی قاچەكانـــی پەكیـــان 
رۆژانـــەی  ئاریشـــەكانی  بـــە  ســـەبارەت  كەوتـــووە، 
خۆیشـــی دەڵێـــت: »ئێمـــە چینێكیـــن لـــە هەمـــوو 
روویەكـــەوە لـــە نێـــو كۆمەڵگـــە پەراوێـــز خراویـــن، 
ــێل  ــان پێشـ ــش مافمـ ــی خوێندنیـ ــۆ لایەنـ ــەت بـ تەنانـ
جـــۆرە  هیـــچ  خوێنـــدن  ناوەندەكانـــی  لـــە  كـــراوە، 
ئاســـانكارییەك بـــەدی ناكەیـــن، بگـــرە كەمئەنـــدام 
هەیـــە، دوای ئـــەو هەمـــوو ماندووبونـــە زۆرەی تـــا 
ـــدن  ـــە خوێن ـــدن، واز ل ـــتەی خوێن ـــەم ئاس ـــتووە ب گەیش
دەهێنێـــت، دوای تەواوكردنـــی زانكـــۆش ئـــەوا دووبـــارە 
ئـــەو ســـتەمە لەســـەر ئێمـــەی خـــاوەن پێداویســـتی 
زیاتـــر دەبێـــت، بـــە هـــۆی جیاوازبوونمانـــەوە، بۆیـــە 
نـــە  و  دادەمەزرێیـــن  حكومەتـــەوە  لەلایـــەن  نـــە 
لەلایـــەن كۆمپانیـــا ئەهلییەكانـــەوە وەك فەرمانبـــەر 

وەردەگیرێیـــن.«
تاڤگـــە عومـــەر بەڕێوەبـــەری گشـــتی یاســـایی 
باســـی  ســـەرەتا  مـــروڤ،  مافـــی  پاراســـتنی  و 
بـــە  مـــرۆڤ  »مافەكانـــی  كـــە  دەكات  ئـــەوە 
ــەكان و  ــە نێودەوڵەتییـ ــەرجەم بەڵگـ ــۆ سـ ــەوە بـ گەڕانـ
جاڕنامـــەی جیهانیـــی مافەكانـــی مـــرۆڤ و هـــەردوو 
مافـــە  بـــە  تایبـــەت  نێودەوڵەتیـــی  پەیماننامـــەی 
مەدەنـــی و سیاســـییەكان و مافـــە كۆمەڵایەتـــی و 
ـــە شـــێوەیەكی یەكســـان  ـــەكان ب رۆشـــنبیری و ئابووریی
ئامـــاژە بـــە مافـــە بنەڕەتییەكانـــی مـــرۆڤ دەكات، 
ـــدا  ـــی تێ ـــی مرۆڤ ـــا و كەرامەت ـــە بەه ـــێوەیەك ك ـــە ش ب
پارێـــزراو بێـــت، وەكـــو بنەمایـــەك بـــۆ دادپـــەروەری و 
ـــەوە كەســـانی  ـــەم روانگەی ـــە كۆمەڵگـــەدا، ل ـــازادی ل ئ
خـــاوەن پێداویســـتیی تایبـــەت )كەمئەندامـــان( بـــە 

هەمـــان شـــێوەی مرۆڤێكـــی ئاســـایی پێویســـتە

ــت و  ــن بكرێـ ــۆ دابیـ ــان بـ ــەرجەم مافەكانیـ ــە سـ كـ
فەزایـــان بـــۆ خـــۆش بكرێـــت، تاكـــو مافەكانیـــان 
بەرجەســـتە بكـــەن و بەشـــداری و رۆڵـــی كارایـــان 
هەبێـــت،  دەوڵەتـــدا  گشـــتییەكانی  كاروبـــارە  لـــە 
ـــد ئەندامێكـــی لەشـــی  نەبوونـــی ئەندامێـــك، یـــان چەن
مـــرۆڤ نابێتـــە هـــۆی دروســـتبوونی ئاســـتەنگ 
لـــە بـــەردەم یەكســـانی لـــە مـــاف و ئەركـــدا، هـــەر 
جیاكارییـــەك لـــە مافـــی ئـــەم بەشـــەی كۆمەڵگـــە 
كـــە  گرنگـــە  بۆیـــە  دادەنرێـــت.  پێشـــێلكاری  بـــە 
لەســـەر  تایبـــەت  ســـتراتیژیەتێكی  و  سیاســـەت 
لەلایـــەن  نێودەوڵەتییـــەكان  دۆكیۆمێنتـــە  بنەمـــای 
دەوڵەتـــەوە ئامـــادە بكرێـــت، بـــۆ رەخســـاندنی دەرفەتـــی 
فەراهەمكردنـــی  و  ژیانیـــان  باشـــتركردنی  كارو 
ــان  ــۆری یەكسـ ــای جـ ــەر بنەمـ ــتیەكانیان لەسـ پێویسـ
ــێكی  ــەر كەسـ ــی هـ ــۆر و تایبەتمەندیـ ــا جـ و هەروەهـ
ـــت.« گوتیشـــی:  ـــەر چـــاو بگیرێ ـــش لەب كەمئەندامی
»دابینكردنـــی ژینگەیەكـــی لەبـــار و پێشكەشـــكردنی 
خزمەتگوزاریـــی پێویســـت و تەرخانكردنـــی بودجـــەی 
پێویســـت بـــۆ كەســـانی خـــاوەن پێداویســـتیی تایبـــەت 
ـــە ســـەرەتاوە هـــەوڵ  ـــت هـــەر ل ـــە و دەبێ ئەركـــی دەوڵەت
بدرێـــت، ژینگـــەی خوێنـــدن كـــە مافێكـــی ســـەرەكییە 
بـــۆ منداڵانـــی خـــاوەن پێداویســـتیی تایبـــەت فەراهـــەم 
رێككەوتننامـــەی  لـــە  جیـــا  چونكـــە  بكرێـــت، 
ـــدام، رێككەوتننامـــەی  ـــە كەســـانی كەمئەن ـــەت ب تایب
و  كـــردووە  پـــێ  ئامـــاژەی  منداڵیـــش  مافەكانـــی 
لایەنـــی تەندروســـتی و خزمەتگـــوزاری بـــە هەمـــان 
شـــێوە كـــە لـــە بەڵگـــە نێودەوڵەتییەكانـــدا جەختـــی 
ـــێ  ـــە گرنگـــی پ ـــە ك ـــی دەوڵەت ـــەوە، ئەرك ـــێ دەكرێت ل
بـــدات، لـــە بـــەر ئـــەوەی ئـــەو كەســـانە زیاتـــر و رەنگـــە 
دوو هێنـــدەی خەڵكـــی ئاســـایی پێویســـتییان بـــەو 
دوو لایەنـــە گرنگـــە هەیـــە.« ئەوەشـــی خســـتەڕوو 
كـــە كۆمەڵـــەی گشـــتیی نەتـــەوە یەكگرتـــووەكان لـــە 
ـــدووە  ـــی دەرچووان ـــاڵی )2006( رێككەوتننامەیەك س
و ســـاڵی )2008( چووەتـــە بـــواری جێبەجێكردنـــەوە 
ــتا نزیكـــەی )159( دەوڵـــەت پەســـەندیان  ــا ئێسـ و تـ
ـــەش پێویســـتە  ـــرەی رێككەوتننامەك ـــە گوێ ـــردووە، ب ك
دەوڵەتانـــی ئەنـــدام، گەرەنتیـــی ســـەرجەم مافەكانـــی 
مـــرۆڤ بـــۆ كەســـانی خـــاوەن پێداویســـتیی تایبـــەت 
ـــەم  ـــۆ ئ ـــراق ب ـــە دەوڵەتـــی عێ ـــە پشتبەســـتن ب بكـــەن. ب
رێككەوتننامەیـــە، پەرلەمانـــی كوردســـتان یاســـای 
ژمـــارە )22(ی ســـاڵی )2011(ی دەركـــرد، كـــە 
ــاوەن  ــانی خـ ــاف و ئیمتیازاتـــی كەسـ ــە مـ ــە بـ تایبەتـ
پێداویســـتیی تایبـــەت، بـــەڵام لەگـــەڵ بوونـــی یاســـاكە، 

تـــا ئێســـتاش پێشـــێلكاریی بەرچـــاو لەســـەر مافەكانـــی 
ــە  ــە، لـ ــەت هەیـ ــتیی تایبـ ــاوەن پێداویسـ ــانی خـ كەسـ
هەمـــوو لایەنێكـــەوە و ناتوانیـــن بڵێیـــن كـــە مافەكانـــی 
مـــرۆڤ هـــەر بـــە شـــێوەی یاســـا نێودەوڵەتییـــەكان بـــۆ 
ــە  ــەوەی كـ ــای ئـ ــراوە، چ جـ ــن كـ ــانە دابیـ ــەم كەسـ ئـ
یاســـاكەش بـــەراورد بـــە گۆڕانكارییـــەكان پێویســـتی 

ــە.« ــەوە هەیـ ــە هەمواركردنـ بـ
 ماجیـــد خەلیـــل مامۆســـتاي زانكـــۆ، جەخـــت 
پێوەرێكـــی  هەمـــوو  »بـــە  كـــە  دەكاتـــەوە  لـــەوە 
مرۆڤانـــە و رەوایانـــە پێویســـتە و ئەركمانـــە چانســـی 
ـــاوەن  ـــانی خ ـــۆ كەس ـــاڵ و شایســـتە ب ژیانێكـــی نۆڕم
پێداویســـتیی تایبـــەت دابیـــن بكەیـــن. » هـــاوكات 
دەڵێـــت: »كەســـانی خـــاوەن پێداویســـتیی تایبـــەت 
بـــە درێژایـــی مێـــژوو ســـەلماندوویانە كـــە كەشـــێكی 
بەهاریـــن بـــۆ ســـەوزبوونی بەهـــرە و باوەڕبەخۆبـــوون، 
كـــە ڕەگەزێكـــی ســـەرەكیی جوانكردنـــی مانـــای 
ئەندێشـــەدا.«  و  هونـــەر  و  داهێنـــان  لـــە  ژیانـــە 
گوتیشـــی: »تـــا دوای جەنگـــی دووەمـــی جیهانـــی 
هیـــچ ئاوڕێكـــی جـــددی لـــە جەســـتەی مرۆڤیكـــی 
كەمئەنـــدام نەداراوەتـــەوە، پـــاش ئـــەوەش بەكاوەخـــۆ 
و لەگـــەڵ بەرەوپێشـــچوونی مافەكانـــی مـــرۆڤ و 
هاووڵاتیـــدا، ئەوانیـــش لـــە وڵاتانـــی خۆرئـــاواوە خەمـــی 
مرۆڤانەیـــان بـــۆ هاتـــە بـــوون. ئـــەوڕۆ سیســـتەمەكانی 
ســـەردەم، رێكخراوەكانـــی مافـــی مـــرۆڤ ســـایەیەكی 
ســـەر مافەكانـــی مرۆڤـــی كەمئەندامـــن، وەلـــێ لـــە 
وڵاتانـــی جیهانـــی ســـێ و تـــازە پێگەیشـــتوودا، هێشـــتا 
پێكهاتـــە ئیتنـــی و ئایینییـــەكان مرۆڤی تەندروســـتیش 
ـــەوە.  ـــزی مرۆڤبوون ـــە پەراوێ وەك كەمئەندامـــان دەخەن
و  دیكتاتۆرییـــەت  كـــە  وڵاتانـــەی  ئـــەو  لێرەیـــش 
ئاییـــن  رادیكاڵییەتـــی  و  فاشـــیزم  تۆتالیتـــارو 
ـــدام  ـــە كامـــی كەمئەن ـــان ب ـــێ، هێشـــتا ژی دەیانجووڵێن
ناســـووڕێ. هێشـــتا لـــە هیـــچ پێوەرێكـــی ئەندازەیـــی، 
هیـــچ تەكنەلۆژیایەكـــی ســـەردەم، هیـــج تەرفیهیـــات 
و پـــارك و گەشـــەیەكی بـــازاڕدا، بـــوار بـــۆ كەمئەنـــدام 
و  كرێـــكار  مەرجـــی  كەمئەنـــدام  نەكراوەتـــەوە، 
ــورزی  ــوور گـ ــتا كەلتـ ــە، هێشـ ــا نییـ ــكاری تیـ خاوەنـ
گورچكبـــڕ دەســـرەوێنێتە رۆحـــی كەمئەنـــدام. بـــۆ 
تێپەڕاندنـــی ئـــەو یاســـا و نەریتانـــە، بـــەڵام هۆشـــیاریی 
تـــاك، پـــەروەردە، پەیامـــی سیســـتەمەكان و یاســـاكانی 

ویـــژدان،  و  ــەنگی پەرلەمـــان  سـ
كـــی  حە مە

نـــی  ند ا تێپەڕ
و  ئـــە

پەرلەمانی كوردستان یاسای ژمارە 
)22(ی ساڵی )2011(ی دەركرد، 
كە تایبەتە بە ماف و ئیمتیازاتی 
كەسانی خاوەن پێداویستیی 
تایبەت، بەڵام لەگەڵ بوونی 
یاساكە، تا ئێستاش پێشێلكاریی 
بەرچاو لە سەر مافەكانیان هەیە

بە هەموو پێوەرێكی مرۆڤانە و 
رەوایانە پێویستە و ئەركمانە 
چانسی ژیانێكی نۆڕماڵ و شایستە 
بۆ كەسانی خاوەن پێداویستیی 
تایبەت دابین بكەین

كەسانی خاوەن پێداویستیی 
تایبەت بە درێژایی مێژوو 
سەلماندوویانە كە كەشێكی 
بەهارین بۆ سەوزبوونی بەهرە 
و باوەڕبەخۆبوون، كە ڕەگەزێكی 
سەرەكیی جوانكردنی مانای ژیانە 
لە داهێنان و هونەر و ئەندێشەدا

دۆخـــەن كـــە خـــاوەن پێداویســـتیی تایبەتیـــان پەراوێـــز 
خســـتووە.«

د. نادیـــە تەلعـــەت، مامۆســـتای زانكۆیـــە و هێمـــا 
بـــۆ ئـــەوە دەكات كـــە »خـــاوەن پێداویســـتیی تایبـــەت بـــە 
پێناســـەی رێكخـــراوی تەندروســـتیی جیهانـــی، ئـــەو 
مروڤانـــەن كـــە لەبـــەر ناتەواویـــی بـــاری جەســـتەیان، 
لـــە  هەســـتێك  نەبوونـــی  یـــان  بیركردنـــەوە،  یـــان 
ـــداریكردنی  ـــە بەش ـــە رێگـــر ل ـــە دەبێت ـــتەكانیان ك هەس
دەبێـــت.  كەمتـــر  و چالاكییـــان  رۆژانەیـــان  كارای 
كـــەم ئەندامێتـــی مـــروڤ دابـــەش دەبێـــت بـــۆ چەنـــد 
جۆرێـــك  لەوانـــە كـــەم ئەندامێتـــی جەســـتەیی، كـــەم 
ئەندامێتـــی لەدەســـتدانی هەســـتەكانی مـــروڤ، كـــەم 
ئەندامێتـــی عەقڵـــی، هـــەر جۆرێـــك لـــەم جۆرانـــە 
ئەگـــەری تووشـــبوونیان، یـــان لـــە زگماكـــی یـــان 
لـــە كاتـــی بەســـەربردنی روژگاری تەمـــەن تووشـــی 
مـــروڤ دەبێـــت، واتـــە دەكرێـــت منـــداڵ و گەنـــج و پیـــر 
رووبـــەڕووی یەكێـــك لـــە جۆرەكانـــی كەمئەندامـــی 
ببنـــەوە، بۆیـــە پێویســـتە بـــۆ هـــەر تەمـــەن و حاڵەتێكـــی 

و  كۆمەڵگـــە  و   خێـــزان  لەلایـــەن  كەمئەندامـــی 
ــت،  ــدا بكرێـ ــان لەگەڵـ ــەی تایبەتیـ ــەوە مامەڵـ دەوڵەتـ
ئەگەرچـــی بوونـــی خـــاون پێداویســـتیی تایبـــەت لـــە 
هـــەر ماڵێـــك، ئەركـــی ئـــەو خێزانـــە زۆر قـــورس دەكات 
ــە  ــەو ئەركـ ــی ئـ ــزان باجـ ــی خێـ ــڕای ئەندامانـ و تێكـ
قورســـە دەدەن.« ئـــەو رێگایانەشـــی بـــۆ هاوكاریـــی 

خـــاوەن پێدوایســـتیی تایبـــەت دەستنیشـــان كـــرد:
پێداویســـتیی  پڕكردنـــەوەی  و  ١-دابینكـــردن   

مـــاددی.
 ٢- دابینكردنـــی شـــوێنی تایبـــەت بـــۆ خوێنـــدن و 
هەمـــوو پێداویســـتییەكانی بەدەســـتهێنانی بڕوانامـــە.

ــەت و  ــی تایبـ ــوێنی چاودێریـ ــی شـ  ٣-دابینكردنـ
ــت. ــی پێویسـ ــخانە و دەرمانـ نەخۆشـ

 ٤- ئاســـانكردنی هاتووچـــۆی رۆژانـــە، لەوانـــە 
ــەت. ــی تایبـ ئۆتۆمبێلـ

 ٥-پشـــتگیریی مـــاددی و مەعنەویـــی خێزانـــەكان، 
تـــا بتوانـــن پێداویســـتی منداڵـــە خـــاوەن پێداویســـتییە 

تایبەتەكەیـــان فەراهـــەم بكـــەن.
و  كەمئەندامـــان  مافـــی  پاراســـتنی   6  
ــە  ــە بـ ــو كۆمەڵگـ ــە نێـ ــیاری لـ ــەوەی هۆشـ بڵاوكردنـ
ــە هـــۆی  ــژە و نەبنـ ــەو توێـ مەبەســـتی رێزگرتنـــی ئـ

هەســـتیان. برینداركردنـــی 
كار  هەلـــی  دۆزینـــەوەی  و  دامەزراندنیـــان   .7
بـــۆ ئەوانـــەی توانـــای كاركردنیـــان هەیـــە، تاوەكـــو 
چیدیكـــە بەســـەر خێزانەكانیانـــەوە نەبنـــە بارگرانـــی.

لە وڵاتانی جیهانی سێ و تازە 
پێگەیشتوودا، هێشتا پێكهاتە 

ئیتنی و ئایینییەكان مرۆڤی 
تەندروستیش وەك كەمئەندامان 
دەخەنە پەراوێزی مرۆڤبوونەوە

هێشتا لە هیج پێوەرێكی 
ئەندازەیی، هیچ تەكنەلۆژیایەكی 
سەردەم، هیج تەرفیهیات و پارك 

و گەشەیەكی بازاڕدا، بوار بۆ 
كەمئەندام نەكراوەتەوە

هۆشیاریی تاك، پەروەردە، 
پەیامی سیستەمەكان و یاساكانی 

پەرلەمان و ویژدان، سەنگی 
مەحەكی تێپەڕاندنی ئەو دۆخەن 

كە خاوەن پێداویستیی تایبەتیان 
پەراوێز خستووە


